
1.PREDGOVOR

U Evropi devetnaestog stoljeca utire se put nacionalnoj drzavi, a proces
stvaranja nacionalnih drzava posebno je bio bolan na evropskim prosto-
rima koji su se ve¢ stolje¢ima nalazili pod vlas¢u Osmanskog carstva. Na
tim prostorima dolazi do ostre borbe dva koncepta, do tada dominantnog
imperijalnog i nadolazeéeg nacionalnog, koja je na Balkanu dovela do po-
stepene ali nezaustavljive pobjede nacionalnog koncepta i nacionalne dr-
zave kao njegove sustine. U toj borbi su balkanski nacionalni pokreti kao
svog glavnog neprijatelja definirali Osmansko carstvo i sve ono §to je ono
nosilo sa sobom — prije svega osmanski drzavni sistem i drustvene odnose
koje je on proizveo, vladajucu religiju islam i sve muslimane, bili oni “pravi
Turci” ili njihovi sunarodnici koji su prihvatili islam. Iako pojavno izgle-
da paradoksalno, vaznu ako ne i odlu¢ujucu ulogu u pobjedi nacionalnog
koncepta na Balkanu odigrale su imperije. Jedne, kao naprimjer Rusija, u
podrsci nacionalnim pokretima balkanskih hris¢ana vide jednu od metoda
ostvarivanja strateSkog interesa (kontrole toplih mora), iako to nije bila
konstanta politike carskog dvora, a postojala je i opravdana bojazan da im
se podrska revolucionarnim pokretima, makar oni bili upereni protiv njiho-
vog tradicionalnog neprijatelja “Tur¢ina,” kao bumerang ne vrati u njihovo
vlastito dvoriste. Druge, kao naprimjer Velika Britanija, zbog prihvaéenog
stava da je osmanska vlast na Balkanu tesko odrziva, direktno ili indirektno
pomazu u nastajanju nove politicke karte Balkana, iako to ni sustinski nije
bila njena konstantna politika, a najcesée zvani¢no vode suprotnu politiku.
Ponajvise da drugima (u prvom redu Rusiji) ne prepuste ekskluzivno pravo
pomodi (posljedi¢no i utjecaja) balkanskim drzavama u nastajanju. Pored
toga, pripadnost islamu ili hri¢anstvu strana u sukobu znacajno je utjecala
na opredjeljenje nekih velikih sila da odaberu stranu koju ée podupirati,
iako su se zvani¢no iznosili manje religiozni razlozi. U tom vremenu, na

vladajuce strukture u drzavama koje su predstavljale subjekte svjetske po-
litike, snazan utjecaj je imalo njihovo javno mnijenje, u kojem “hris¢anska
solidarnost” igra vaznu ulogu. U takvom uzem i $irem kontekstu se rjesa-
vala sudbina i buduéi polozaj Bosne i Hercegovine i njenog stanovnistva
posljednjih decenija vlasti sultana u ovoj najisturenijoj pokrajini Osman-
skog carstva.

Istovremeno se kao kontekst, ali i kao uzrok, pa i posljedica gore spome-
nute borbe pojavljuju interesi velikih sila koji su jako optereceni medusob-
nim nepovjerenjem i stalnim traZenjem saveznika, iako se u 19. stolje¢u kao
krajnja tatka medusobnog neslaganja i sukoba pojavljuje njihovo usagla-
Seno djelovanje najbolje vidljivo kroz prizmu tri odrzana kongresa (Becki,
Pariski, Berlinski). Kompleksnosti medunarodne politike doprinosila je ¢i-
njenica da su velike sile u 19. stolje¢u bile interesno povezane i medusobno
suprotstavljene u svim vaznijim pitanjima svjetske politike. Jedno od takvih
pitanja bilo je i Isto¢no pitanje, a u okviru njega i pitanje buduceg statusa
Bosne i Hercegovine.

Britanska politika u Isto¢nom pitanju u 19. stoljecu bila je okvirno de-
finirana njenim primarnim ciljem - ofuvanjem mira i stabilnosti u Evropi,
bez ¢ega nije bilo moguce odrzavanje britanskih politickih interesa i nji-
hova uspjesna trgovina. Kako su konkretni britanski interesi u jugoisto¢noj
Evropi i na Bliskom istoku bili zastita britanske trgovine na Mediteranu i
Levantu i obezbjedivanje sigurnog puta za Indiju, to se sredinom 19. sto-
ljec¢a Velika Britanija pojavljuje kao glavni prijatelj i saveznik Porte s iden-
ti¢nim ciljem kao $to je bio i onaj osmanske drzave — ocuvanje nezavisnosti
Osmanskog carstva i njegovog teritorijalnog integriteta. Iako je nesumnji-
vo britanska politika prema Bosni i Hercegovini bila dio britanske politike
prema Osmanskom carstvu, ipak je zbog specifi¢nosti, koje je ova zemlja
imala i posebno naglasenih interesa nekih drugih evropskih sila na ovom
prostoru, neophodno izdvojeno izucavati mjesto i ulogu Bosne i Herce-
govine u britanskoj politici posljednjih decenija osmanske vlasti. Geostra-
teski polozaj Bosne i Hercegovine, veliki broj muslimanskog slavenskog
stanovnistva koje je dobrim dijelom ulazilo u sistem vlasti u pokrajini, po-
jacano interesovanje i pretenzije Rusije i Austro-Ugarske za indirektnom
i direktnom kontrolom nad njom (pri ¢emu su obilato koristili postojanje

1. PREDGOVOR

domaceg pravoslavnog i katolickog stanovni§tva), kao i teznja susjednih
autonomnih knezevina Srbije i Crne Gore da se prosire na Bosanski ejalet
ili dijelove njegovog teritorija, doprinosili su specificnom polozaju Bosne
i Hercegovine u Isto¢nom pitanju, pa posljedi¢no i specificnom polozaju
u britanskoj politici. Povezano s primarnim britanskim ciljem zadrzava-
nja evropskog mira, iskazivana bojazan britanskih diplomata i konzularnih
predstavnika da bi posljedica uvlacenja Bosne i Hercegovine “u nesretne
dogadaje”bila izbijanje evropskog sukoba, dovoljno argumentiraju specifi¢-
nost Bosne i Hercegovine u britanskoj politici u poredenju s cijelim Car-
stvom ili njegovim evropskim dijelom.

U historiografiji do sada nije postojalo nau¢no-istrazivacko djelo o Bo-
sni i Hercegovini u britanskoj politici od 1857. do 1878. godine, ve¢ su
samo neki dijelovi ovog nau¢nog problema obradivani u sklopu drugih te-
matskih okvira. Samo donekle je izuzetak knjiga Disraeli i istocno pitanje,'
autora Milosa Kovica koji vise od drugih tretira pitanje Bosne i Hercegovi-
ne u britanskoj politici, istina primarno kroz prizmu djelatnosti i pozadine
djelovanja britanskog premijera Benjamina Disraelia. Knjiga se sustinski
bavi izvoristima i formom Disraelieve vanjske politike, posebno se fokusi-
rajuéi na balkanske zemlje u vrijeme Isto¢ne krize 1875-78. godine.

Ostala historiografska literatura koja je tretirala bosansko pitanje u bri-
tanskoj politici i koja je konsultirana i koristena prilikom istrazivanja za
ovu knjigu moze se ugrubo podijeliti u dvije grupe: onu pisanu na en-
gleskom jeziku i literaturu pisanu na juznoslavenskim jezicima. Histori-
ografski radovi pisani na engleskom jeziku uglavnom se bave globalnim
odnosima i opéom politikom Velike Britanije prema Osmanskom carstvu i
u Isto¢nom pitanju,? dok je Bosna i Hercegovina mnogo rjede zastupljena

1 Milos Kovi¢, Disraeli i Istocno pitanje, Clio, Beograd, 2007.

2 Izdvajamo samo najvaznije: Barbara Jelavich, 7he Ottoman Empire, the Great Powers, and
the Straits Question 1870-1887, Indiana University Press, 1973; Kenet Bourne, 75e For-
eign Policy of Victorian England 1830-1902, Clarendon Press, Oxford 1970; R. W. Seton-
Watson, Britain in Europe 1789-1914, A Survey of Foreign Policy, Cambridge at the
University Press, 1937; R. W. Seton-Watson, Disraeli, Gladstone and the Eastern Question,
London 1935./Disraeli, Gladstone, and the Eastern Question. New York, 1972; Charles and
Barbara Jelavich, The Establishment of the Balkan National States, 1804-1920, University

11

RADUSIC finalno s indeksom.indd 11 27.6.2013 8:36:32



Edin Radusi¢ | BOSNA | HERCEGOVINA U BRITANSKOJ POLITICI OD 1857. DO 1878. GODINE
- OD BRANITELJA | ZASTITNIKA DO TUZIOCA | SUDIJE

u okviru tih tematskih okvira (uglavnom je to slucaj s literaturom koja se
odnosi na vrijeme Isto¢ne krize),® a literatura pisana na juznoslavenskim
jezicima bavi se dogadajima i procesima koji su samo indirektno povezani
s pitanjem Bosne i Hercegovine u britanskoj politici,* a ni fragmentarno
ne razmatra mjesto Bosne i Hercegovine u britanskoj politici posljednjih
decenija osmanske vlasti. Izuzetak su donekle knjige i radovi koji tretiraju
angazman drugih velikih sila u Bosni i Hercegovini ili se izvjesni dogadaji
i procesi u bosanskohercegovackoj historiji 19. stolje¢a tumace na osnovu
diplomatske grade tih drzava.” Od posebno velike pomo¢i su bili rezultati

of Washington Press, Seattle and London, 1977; Barbara Jelavich, History of the Balkans,
Eighteen and Nineteenth Centuries, Volume I, Cambridge University Press, 1995; H. S.
Anderson, The Eastern Question 1774-1923, Macmillan, London, 1966; Later Victorian
Britain, 1867-1900, Edited by T. R. Gourvish and Alan O’Day, Macmillan, London 1988;
The Great Powers and the End of the Ottoman Empire, edited by Marian Kent, George Al-
len and Unwin, London 1984; Years of Expansion, Britain 1815-1914, Edited By Michael
Scott-Baumann, Hodder & Stoughton, London 1999; Llewellyn Woodward, 7he Oxford
history of England, The Age of Reform 1815-1870, Oxford: Oxford University press, 1988;
R. C. K. Ensor, England 1870-1914, Oxford at the Clarendon Press, 1968; Allan Cun-
ningham, Eastern Questions in the Nineteenth Century, Collected Essays, Volume II, Frank
Cass&Co. LTD, London 1993; Marvin Swartz, The Politics of British Foreign policy in the
Era of Disraeli and Gladstone, Macmillan and St Antony’s College, Oxford, 1985.

3 Richard Millman, Britain and the Eastern Question 1875-1878, Clarendon Press, Oxford
1979; David Harris, 4 Diplomatic history of the Balkan Crisis of 1875-1878, the First Year,
Archon Books, 1969; Mihailo D. Stojanovié, The Great Powers and the Balkans 1875-1878,
Cambridge at the University press, 1939 (reprinted 1968); R. W. Seton-Watson, Zhe Role
of Bosnia in International Politics (1875-1914), The Religh Lecture on History, British
Academy, Volume XVII, Humfrey Milford Amen House, E. C. London, 1931. Za temu

knjige ovo su bili najkorisniji naslovi.

*Kao primjer spominjemo samo neke naslove, bez namjere da drugim autorima koji su se
bavili ovim periodom umanjimo zasluge za razotkrivanje bosanskohercegovacke proslosti
19. stoljeca. Ahmed Ali¢i¢, Uredenje Bosanskog ¢jaleta od 1789. do 1878. godine, Orijentalni
institut, Sarajevo,1983; Milorad Ekmeci¢, Ustanak u Bosni 1875-1878, Veselin Maslesa,
Sarajevo, 1973 (II izdanje), Medunarodni naucni skup povodom.: 100-godisnjice ustanka u
Bosni i Hercegovini, drugim balkanskim zemljama i istocnoj krizi 1875-1878. godine, 1-111,
ANUBIH, Sarajevo 1977, Naucni skup: Otpor austrougarskoj okupaciji 1878. godine u Bosni i
Hercegovini, ANUBiH, Sarajevo, 1979; Iljas Hadzibegovi¢, Postanak radnicke klase u Bosni
i Hercegovini i njen razvoj do 1914. godine, Svijetlost Sarajevo, 1980. Grgur Jaksi¢, Bosna i
Hercegovina na Berlinskom kongresu, Nau¢na knjiga, Beograd 1955.

> Rudolf Zaplata, Strani konzuli u Bosni i Hercegovini za turske vlade, Kalendar Gajret,

1. PREDGOVOR

istrazivanja autora koji su se bavili organizacijom i funkcioniranjem Forei-
gn Officea i britanske diplomatske i konzularne sluzbe.

I pored neosporne koristi koju pruza dosadasnja historiografija, knji-
ga je najve¢im dijelom zasnovana na neobjavljenoj arhivskoj gradi i nesto
manje na publiciranim izvorima i putopisnoj literaturi. Veéinu potrebnih

Sarajevo 1937; Ibrahim Tepi¢, Bosna i Hercegovina u ruskim izvorima (1856-1878), Vese-
lin Maslesa, Sarajevo 1988; Galib Sljivo, Bosna i Hercegovina, 1854-1860, Landshut 1998;
Galib Sljivo, Izlaz Bosne i Hercegovine na Jadran. Klek i Sutorina u medunarodnim odnosima
1815-1878, Tesanj 2001; Galib Sljivo, Bosna i Hercegovina, 1861-1869, Orasje 2005; Gal-
ib Sljivo, Bosna i Hercegovina 1869-1878, Planjax, Tesanj 2013; Galib Sljivo, Iseljavanje
bosanskog stanovni$tva u prekosavske krajeve u prvoj polovini 1860, Istorijski zbornik,
Istorijski institut u Banjaluci, godina X, broj 10, Banjaluka 1989; M. Ekmeci¢, Ustanak u
Bosni 1875-1878; Vaso Cubrilovié, Bosanski ustanak 1875-1878, Srpska kraljevska akade-
mija, posebna izdanja, knj. LXXXTII, Beograd 1930; Grgur Jaksi¢, Bosna i Hercegovina na
Berlinskom kongresu, Beograd 1955; Milorad Ekmeci¢, Mit o revoluciji i austrijska poli-
tika prema Bosni i Hercegovini i Crnoj Gori za vrijeme krimskog rata 1853-56. god-
ine, Godisnjak Drustva istoricara Bosne i Hercegovine, X111, 1962; Bozo Madzar, Izvjestaji
austriskog generalnog konzula Vasi¢a od septembra 1875. do juna 1876. godine, Glasnik
arhiva i Drustva arbivskih radnika Bosne i Hercegovine, 1974-75, XIV/XV; Pavle Mitrovi¢
i Hamdjija Kresevljakovi¢, Izvjestaji Italijanskog konzulata u Sarajevu (1863-1870 godine),
Naucno drustvo Bosne i Hercegovine, Sarajevo 1958; Rade Petrovi¢, Prvi diplomatski
kontakti izmedu Bosne i Hercegovine i Kraljevine Italije, Godisnjak Drustva istoricara
Bosne i Hercegovine, XXXVIII, 1976; Radoslav Petrovi¢, Pogled na Bosnu (1864. godine)
i Hercegovinu (1868. godine) sedamdesetih godina 19. stolje¢a, Glasnik Arbiva i Drustva
arbivskib radnika Bosne i Hercegovine, god. XVIII-XIX, Sarajevo, 1978/79; Midhat Samig,
Francuski putnici u Bosni i Hercegovini u XIX stoljecu (1836-78) i njihovi utisci o njoj, Ves-
elin Maslesa, Sarajevo, 1981; Medunarodni naucni skup povodom: 100-godisnjice ustanka u
Bosni i Hercegovini, drugim balkanskim zemljama i istoinoj krizi 1875-1878. godine, I-111;
Naucni skup: Otpor austrougarskoj okupaciji 1878. godine u Bosni i Hercegovini.

6 Zara S. Steiner, The Foreign Office and Foreign Policy, 1898-1914, Cambridge University Press,
1969;John Tilley and Stephen Gaselee, The Foreign Office, Putnam’s Sons, London/NewY-
ork 1933; D. C. M. Platt, The Cinderella Service, British Consuls since 1825, Longman Lon-
don, 1974; Ray Jones, The nineteenth century Foreign Office, An administrative history, With
a preface by W. N. Medlicott, London Scholl of Economics and Political Science, 1971;
British Foreign Secretaries and Foreign Policy: From Crimean War to First World War, edited
by Keith M. Wilson, Croom Helm, London, Sydney, Wolfeboro, New Hampshire, 1987;
Robin Okey, British Impressions of the Serbo-Croat Speaking Lands of the Habsburg
Monarchy — Reports to the Foreign Office 1867-1908, U: Great Britain and Central Eu-
rope 1867-1914, VEDA, Bratislava 2002; Neil Hart, The Foreign Secretary, Dalton, Suffolk
1987.

podataka za rekonstrukciju postavljene teme nudi National Archives of the
United Kingdom u Londonu, posebno Foreign Office Archives, koji je najvaz-
niji fond arhiva ne samo za britansku politiku prema Bosni i Hercegovini
nego i opcenito za izu¢avanje historije Bosne i Hercegovine posljednjih
decenija osmanske vlasti. Ovaj fond izmedu ostalog sadrzi koresponden-
ciju Ministarstva vanjskih poslova Velike Britanije u Londonu, Ambasade
u Carigradu i britanskog konzulata u Bosni; korespondenciju Ministarstva
vanjskih poslova sa Ambasadom u Carigradu i drugim britanskim diplo-
matskim predstavnistvima u Osmanskom carstvu i drugim evropskim cen-
trima, koju sam smatrao znacajnom za obradu teme, posebno u periodu
1875-78. godine. Dijelom je koristena i grada iz fondova Public Record Of-
Jice, War Office i Parliamentary Papers. Pri radu na knjizi od velike pomoc¢i su
mi bili i knjizni fondovi specijalisti¢ke biblioteke National Archivesa u kojoj
se mogu naéi uglavnom sve knjige i objavljeni izvori vezani za gradu koju
posjeduje arhiv. Za sagledavanje djelatnosti Britanskog konzulata i Zivota
konzularnih predstavnika vazan izvor je Freeman Journal (privatni dnevnik
Edward Bothamley Freemana, savjetnika, vicekonzula i konzula u britan-
skom konzulatu u Bosni), koji se ¢uva u 7he British Library u Londonu,
kao i Foreign Office lists, neka vrsta registra zaposlenih u Foreign Officeu i
diplomatskoj i konzularnoj sluzbi, koji sadrzi i pregled njihove profesional-
ne karijere (nalaze se u National Archives, London). Vazne su i neke serije
objavljenih izvora publikovane od strane Nacionalnog arhiva u Londonu.”
Od koristi su bili i fondovi Bosnjackog instituta u Sarajevu (posebno serija
objavljenih izvora iz rukopisnog odjeljenja, Great Britain, Foreign Office,
Turkey, Correspodence respecting the Affairs of Turkey, London: Harrison and
Sons, Vol. 1 do 5, London, objavljivani od 1876. do 1879), biblioteke Fi-
lozofskog fakulteta u Sarajevu i biblioteke Arhiva Bosne i Hercegovine.
U cilju $to potpunijeg sagledavanja postavljenog nau¢nog problema pre-
gledani su putopisi Britanaca koji su posjetili Bosnu i Hercegovini u 19.

7 Naprimjer, Historical boundaries between Bosnia, Croatia, Serbia, Documents and maps,
1815 - 1945., edited by Anita L. P. Burdett, England, Archive editions, 1995; Ethnic Mi-
norities in the Balkan States 1860-1971, 6 Volume Set, edited by: B. Destani, Cambridge
Archive editions, 2003.

stolje¢u,® ali su u kontekstu obradivane teme konkretno iskoristeni samo
oni koji su imali utjecaja na kreiranje javnog mnijenja u Velikoj Britaniji i
time posredno na stavove Parlamenta, odluke Kabineta i Foreign Officea.’

Prilikom pisanja knjige posebna paznja posveéena je izvjestajima koje
su svojim pretpostavljenim, ambasadoru u Carigrad ili sekretaru vanjskih
poslova u Foreign Office, slali konzul i vicekonzul iz Bosne, jer je od nji-
hovih izvjestaja da li i kako se provode reforme dosta zavisilo kakva ¢e biti
buduca politika Velike Britanije prema Osmanskom carstvu i kakav ¢e biti
stav velikih sila prema buduénosti evropskih provincija Osmanskog carstva
(medu njima i Bosne i Hercegovine) i da li ¢e do¢i do otvorenog mijesanja
velikih sila u unutrasnje stvari Carstva.'® Potrebno je naglasiti da ta¢nost iz-
vjestaja nije bila presudna za vodenje britanske politike, te se s toga u knjizi
sistematski ne raspravlja s drugacijim videnjima i ocjenama dogadaja koji
nisu direktno povezani s pitanjem Bosne i Hercegovine u britanskoj poli-
tici. Konzularna grada o Bosni i Hercegovini u razmatranom periodu, po-
sebno za vrijeme Isto¢ne krize 1875-1878. godine, nadopunjavana je gra-

8 Veliki broj tih putopisa nalazi se u Digital Library, University of Michigan. Vrijedan do-
prinos poznavanju dolazaka britanskih putnika u Bosnu i Hercegovinu i njihovih stavova
o njoj dao je Omer HadzZiselimovi¢. Omer HadzZiselimovi¢, Na vratima istoka (Engleski
putnici o Bosni i Hercegovini od 16. do 20. vijeka), Veselin Maslesa, Sarajevo, 1989. Nesto
sli¢no uradio je Zdravko Levental za prostor bivse Jugoslavije. Zdenko Levental, Brizanski
putnici u nasim krajevima od sredine XV do pocetka XIX veka, Dje¢je novine, Gornji Mila-
novac, 1989.

O Travels in the Slavonic provinces of Turkey-in-Europe, By Sebright, Georgina Mary
Muir (Mackenzie), Bell and Daldy, London, 1877; Arthur Evans, Through Bosnia and the
Herzegovina on foot during the insurrection, London: Longmans, Green, and co. 1876.1li u
prijevodu Artur Dz. Evans, Kroz Bosnu i Hercegovinu peske tokom pobune avgusta i septem-
bra 1875, Veselin Maslesa, Sarajevo 1965.

10Grada Nacionalnog arhiva Velike Britanije u Londonu, nastala u perioduod 1857.do 1878.
godine, nudi jos jedan ugao za potpunije razotkrivanje mjesta nase zemlje u medunarodnoj
politici i unutrasnjih odnosa u bosanskohercegovackom drustvu posljednjih prijelomnih
decenija pod osmanskom upravom, koji su u dosadasnjoj bosanskohercegovackoj, ili ta¢nije
receno u historiografiji bivie Jugoslavije, uglavnom tumaceni na osnovu grade iz austrijskih
i ruskih arhiva. Podaci iz konzularnih izvjestaja govore i o geografskim osobinama zemlje,
stanovnistvu, historiji, prirodnim bogatstvima i privrednim potencijalima, postojeem na-
¢inu proizvodnje i razmjeni dobara, cijenama, vierskom Zivotu, skolstvu i kulturi opéenito,
svakodnevnici, konzulatima i konzulima drugih velikih sila.

dom koja je nastajala kao rezultat politike na visem nivou, od ambasadora
u Carigradu do kraljice Viktorije. Prepiska u ovom krugu tretirala je Bosnu
i Hercegovinu uglavnom s pozicija medunarodnih politickih odnosa, $to
je 1 uslovilo ve¢inom politicki karakter ove grade. Angazman aktera izvan
konzularne i diplomatske sluzbe u “bosanskom pitanju”bio je mnogo rjedi
i pojavljuje se obi¢no u vremenu kada bi odredeno pitanje u koje je bila
ukljucena i Bosna i Hercegovina dobijalo medunarodne dimenzije. Napri-
mjer, zaostravanje odnosa izmedu Velike Britanije i sjevernih sila (Rusije,
Austro-Ugarske i Njemacke) u vrijeme Isto¢ne krize 1875-1878. godine i
neizvjesnost oko njenog rjesenja naveli su odgovorne i u War Officeu da
razmatraju ovo vazno pitanje. Rezultat ove aktivnosti je dugacka opserva-
cija Isto¢nog pitanja od strane Ministarstva rata Velike Britanije, u kojoj
pitanje Bosne i Hercegovine zauzima znacajno mjesto."* 1 Public Record
Office se pojavljuje kao tvorac grade koja tretira pitanje statusa i buduénosti
najisturenije osmanske pokrajine u Evropi. Sli¢no gradi War Ofhicea, opet
se radi o dokumentima koji nastaju u turbulentnim vremenima.

Na spomene Bosne i Hercegovine u Britanskom parlamentu nailazimo
tek povremeno, pa se i za ovu instituciju moze re¢i da joj je angazman
oko ove zemlje uglavnom vezan za nemirna vremena, onda kada je Isto¢no
pitanje bilo u Zizi medunarodne politike. Na malu zastupljenost pitanja
Bosne i Hercegovine i opéenito medunarodne politike znacajno je utjecala
¢injenica da je u Parlamentu pritisak unutrasnjih poslova skra¢ivao vrijeme
predvideno za diskusije o medunarodnim odnosima, a i kritika opozicije cesée
je bila usmjerena na unutrasnje poslove. Foreign Office je nastojao da, kada god
je to bilo moguce, izbjegne podnosenje dokumenata Parlamentu o vodenju vanjske
politike, a u najvecem broju slucajeva Foreign Office je odlucivao koji dokumenti ¢e
biti Stampani i podneseni Parlamentu. Opéenito uzevsi, iako se ne moze negirati
izvjesna uloga Parlamenta u vodenju vanjske politike, on uglavnom nije imao
interesa, informacija, niti vremena da utjece na kurs diplomatije, ukoliko se nije
radilo o najkrupnijim pitanjima kao $to su naprimjer pitanja rata ili mira. Fo-
reign Office je pazljivo birao materijale s kojim ¢e upoznati Parlament, a vazne
odluke je donosio u tajnosti.’?

' National Archives of the United Kingdom, War Office, London (dalje: WO), WO 147/48.
12.7.S. Steiner, The Foreign Office and Foreign Policy, 196-97.

16

RADUSIC finalno s indeksom.indd 16 27.6.2013 8:36:33



1. PREDGOVOR

Osnovni cilj istrazivanja bio je rekonstrukcija mjesta Bosne i Hercego-
vine u britanskoj politici u naslovom naznacenom vremenu, razotkrivanje
osnovne linije britanske politike prema Bosni i Hercegovini i konkretnih
mjera koje su poduzimane za njeno sprovodenje i, posebno, rekonstrukcija
ciljeva britanske politike u vezi s budué¢im drzavno-pravnim statusom ove
osmanske pokrajine. U definiranju pravca te politike nije se mogla izbjeci
rekonstrukcija desavanja u Bosni i Hercegovini, kako bi se vidio kontekst
u kojem se ta politika stvarala i sprovodila. U tome je prednost data poda-
cima iz britanske konzularno-diplomatske grade, jer su Britanci svoju po-
litiku kreirali i vodili u velikoj mjeri na osnovu izvjestaja i misljenja svojih
diplomatskih i konzularnih predstavnika. Na mjestima gdje je bilo nuzno
data je uputa na literaturu koja se bavila konkretnim pitanjima bosansko-
hercegovacke proslosti ovog perioda.

Neke aspekte teme knjige bilo je moguce i opravdano hronoloski pra-
titi kroz cijeli naznaceni vremenski okvir, ali zbog postojanja prijelomnog
perioda u historiji Bosne i Hercegovine 19. stoljeca (1875-78), koji je bio
pracen pojacanim diplomatskim aktivnostima u kojima je ucestvovala i Ve-
lika Britanija kao vazan sudionik i u kojem se, uostalom, i mijenja osnovni
kurs britanske politike prema budué¢em drzavno-pravnom statusu Bosne i
Hercegovine, to se kao logican nametnuo tematsko-hronologki princip u
obradi raspolozive grade i u prezentiranju dobijenih rezultata. Vremenski
okvir knjige se skoro sam nametnuo, donja granica je pocetak konkretne
i sistematske politike Velike Britanije u Bosni i Hercegovini, a gornja je
oznacila kraj osmanske vlasti u ovoj osmanskoj provinciji.

Analizirajuéi raspolozive izvore i literaturu koja se bavila temom ove
knjige u sirem smislu (a koja je i uslovila postojeéu strukturu knjige), trazili
smo nacin kako da se pomiri opée i pojedina¢no (posebno), odnosno, da
se nade nesto §to bi Bosnu i Hercegovinu ukljucilo u britansku politiku
prema Osmanskom carstvu kao cjelini a da se pri tome ne izgube specific-
nosti pozicije Bosne i Hercegovine. Jednom rijecju, tragalo se za klju¢nom
odrednicom britanske politike prema Osmanskom carstvu (kao opéem) i
prema Bosni i Hercegovini (kao posebnom). Britansko zvani¢no zalaganje
za oCuvanje suvereniteta i teritorijalnog integriteta, $to je konkretno znaci-
lo zadrzavanje Bosne i Hercegovine u sastavu Osmanskog carstva, namet-

17

RADUSIC finalno s indeksom.indd 17 27.6.2013 8:36:33



Edin Radusi¢ | BOSNA | HERCEGOVINA U BRITANSKOJ POLITICI OD 1857. DO 1878. GODINE
- OD BRANITELJA | ZASTITNIKA DO TUZIOCA | SUDIJE

nulo se kao klju¢ni element njihove politike i ideja vodilja za cjelokupan
rad, a sam tekst je tako koncipiran da upravo nju prati od pocetka do kraja.
Sadrzaji koji na prvi pogled nisu direktno vezani za ovu liniju takoder ima-
ju istu funkciju, jer daju dodatne argumente za postavljenu tezu. Naprimjer,
kada se daju Cinjenice o britanskim konzularnim predstavnicima u Bosni i
Hercegovini to prvenstveno ima za cilj da pokaze da su oni bili stru¢njaci
za osmansko i islamsko, a ne za slavensko i hris¢ansko, ¢ime se name-
¢e zakljucak da Britanci u tom vremenu budu¢nost ove provincije i dalje
primarno vide u sastavu Osmanskog carstva. Drugi cilj iznosenja i anali-
ze takve vrste podataka je upoznavanje naucne i $ire javnosti sa do sada
uglavnom nepoznatim dijelovima bosanskohercegovacke proslosti. S istim
ciljem se u napomenama, a ponegdje i u osnovnom tekstu, daje britansko
videnje izvjesnih dogadaja u Bosni i Hercegovini, koje nije bilo poznato
ili je zanemareno, a nudi unekoliko drugadciju ili potpuniju sliku historije
Bosne i Hercegovine zadnje dvije decenije osmanske vlasti.

Usljed cinjenice da Bosna i Hercegovina nije bila samostalan politicki
subjekt u vremenu koje je predmet naseg interesovanja, nije bilo mogucée
ni opravdano Bosnu i Hercegovinu u britanskoj politici posmatrati izo-
lovano, ve¢ ju je bilo nuzno pratiti u kontekstu britanske politike prema
Osmanskom carstvu i prema Isto¢nom pitanju u najsirem smislu. Kako
bi se §to vise pratila linija naznacene teme, u vecem dijelu teksta britanska
politika prema Osmanskom carstvu i sumarni pogled na Isto¢no pitanje,
odnos priznatih evropskih sila tog vremena prema Osmanskom carstvu i
njihovi interesi u Isto¢nom pitanju izdvojeni su u jednu kracu pristupnu
glavu. Medutim, to ne znaci da je ostali dio teksta osloboden povremenih
digresija u tom pravcu, posebno ako se radi o politici na najviSem nivou
(prije svega onu koju vodi Foreign Office i Britanski kabinet, kao i vlade
drugih sila), gdje se specifi¢nosti Bosne i Hercegovine u medunarodnoj po-
litici u odnosu na poziciju Osmanskog carstva u njoj povremeno gube. To
se posebno odnosi na Isto¢nu krizu 1875-78. u kojoj Bosna i Hercegovina,
iako je predmet posebnih sporenja i objekt medudrzavnih sporazuma i di-
plomatskih pregovora i prepiske, postaje samo dio paketa zvanog Isto¢no
pitanje i na kraju predmet za potkusurivanje velikih sila pa i Osmanskog
carstva.

Zalaganje Velike Britanije za obezbjedivanje uslova za provodenje re-
formi u Osmanskom carstvu kao cjelini i Bosni i Hercegovini kao njenoj
najisturenijoj provinciji i njihovo konkretno provodenje, polozaj hric¢ana,
intrigantske aktivnosti nekih sila i njihovo koristenje nezadovoljstva hri-
$¢anskih podanika sultana, teznja ka $irenju balkanskih nacionalnih drzava
u nastajanju, pitanja su kojima je posvecen jedan od dva centralna dijela
knjige (“Bosna i Hercegovina u britanskoj politici od osnivanja konzulata
1857.do pocetka ustanka 1875.”). Drugi centralni dio knjige (“Bosna i Her-
cegovina u politici Velike Britanije za vrijeme Isto¢ne krize 1875-1878.”)
bavi se vremenom u kojem britansko zalaganje za provodenje reformi, iako
ni tada nije zapostavljeno, neée biti glavna briga Britanaca, ve¢ osnovna
briga postaje smirivanje stanja u pokrajini i cijelom Carstvu kako bi se
sprijecile agresivne namjere Rusije. U tu svrhu je angaziran Foreign Office
i ¢jelokupni britanski diplomatski aparat u Osmanskom carstvu, okruzenju
i pri dvorovima evropskih sila, a Velika Britanija ulazi u diplomatske javne i
tajne dogovore s drugim velikim silama, prije svih Rusijom i Austro-Ugar-
skom, o budué¢em drzavno-pravnom statusu Bosne i Hercegovine, $to je
i bio glavni predmet interesovanja u ovoj glavi. Druga glava (“Uspostava
konzulata u Bosni i britanska konzularna i diplomatska sluzba”) bavi se
motivima osnivanja konzulata, instrukcijama koje su usmjeravale njegovu
aktivnost i konkretnim zadacima koji su stavljani pred konzulat, li¢nosti-
ma konzula i drugih konzularnih sluzbenika, te analizom subjekata koji
su utjecali na kreiranje britanske politike prema Bosni i Hercegovini, a
Cetvrta glava (“Bosna i Hercegovina u ekonomskoj politici Velike Britanije
i tretman privrednih kretanja u djelatnosti Britanskog konzulata u Bosni”)
razmatra kratkoro¢ne i dugoroéne, ostvarene i neostvarene ciljeve britanske
ekonomske politike.

Vazno je napomenuti da u periodu koji je predmet analize u ovoj knjizi,
Velika Britanija ima vedi utjecaj na Porti nego bilo koja druga sila i da se
pojavljuje kao glavni zastitnik Osmanskog carstva, znaci da vodi potpuno
drugadiju politiku od onih Rusije i Austrije/Austro-Ugarske, ¢ije su poli-
tike i odnosi s Bosnom i Hercegovinom bili predmet pojacanog interesi-
ranja u dosada$njim juznoslovenskim historiografijama. To ovoj temi daje
posebnu vaznost.

Pri postavljanju nau¢nog problema, njegovoj obradi i finaliziranju rada
pojavila se dilema koji naziv koristiti za najistureniju osmansku evropsku
provinciju: Bosna i Hercegovina, Bosna ili Bosanski ejalet/vilajet. Mada je
sluzbeni naziv za ovu osmansku provinciju od 1580. do 1865. bio Bosanski
ejalet, a od tada pa do kraja osmanske vlasti Bosanski vilajet, odluc¢io sam
se za dominantnu upotrebu naziva Bosna i Hercegovina, jer je taj naziv
preovladao kod kreatora britanske politike, a pristup problemu je i postav-
ljen iz ugla Velike Britanije. Svjestan sam izvjesnih nedostataka ovakvog
opredjeljenja. Napominjem, na nekim mjestima koriste se i drugi nazivi,
uglavnom na onim gdje je pominjanje zemlje direktno vezano za odredeni
primarni izvor.

S obzirom da se ovdje radi o temi iz diplomatske historije, bilo je nuz-
no napraviti selekciju obimnog arhivskog materijala i fokusirati se na ele-
mente iz kojih se vide osnovni pravci i konkretna britanska politika prema
Osmanskom carstvu opcenito i prema Bosni i Hercegovini posebno. Bav-
ljenje temama iz diplomatske historije, pored analize, zahtijeva i iznoSenje
stavova sudionika koji su kreirali politiku, pa se na nekim mjestima i u ovoj
knjizi nije mogla izbje¢i deskripcija odredenih misljenja i prijedloga, a au-
torski udio se ispoljio kroz odabir relevantnog materijala.

